
هەموو ئیرادەی 
نوستووم بە گەڕ خست 
و توانیم بە سەر 
شێرپەنجەدا زاڵ بم

سروە عوسمان مستەفا، خێزاندارە و دایكی 
دوو كچ و كوڕێكە، خۆی و هاوسەرەكەشی 
مامۆستان و، وەك خۆی باسی دەكات، 
لە ماوەی دە ساڵدا سێ جار رووبەڕووی 
نەخۆشیی شێرپەنجە بووەتەوە. ئەو 
خانمە دانیشتووی شاری هەولێرە و 
جگە لە مامۆستایی، هاوكات نووسەر 
و شاعیرو هەڵگری ناسناوی »سروەی 
بەیان«ـە، باسی چۆنیەتی زاڵبوونی بە 
سەر نەهامەتییەكانی ژیانیدا دەكات 
و، راشكاوانە وەڵامی پرسیارەكانی 
گۆڤاری گوڵان دەداتەوە.

گوڵان: كۆمەڵایەتی

سروە عوسمان:

ســـروە عوســـمان مســـتەفا )ســـروەی 
بەیـــان(، لـــە دەســـتپێكی وتەكانیـــدا 
دەكات:  خـــۆی  پێناســـەی  بەمجـــۆرە 
كـــچ  »دایكـــی ســـێ منداڵـــم )دوو 
هاوسەرەكەشـــم  و  خـــۆم  كوڕێـــك(،  و 
ژیانێكـــی  لـــە  و  مامۆســـتاین 
مامناوەنـــدی دەژیـــن. كـــە باســـی ژیانـــی 
خـــۆم دەكـــەم، نازانـــم لـــە كام نەهامەتییـــەوە 
ــەوەی جێـــی  ــەم، بـــەڵام ئـ ــتی پـــێ بكـ دەسـ
دەناســـم،  خـــۆم  لەوەتـــەی  ســـەرنجە 
خامەكـــەم ئەندێشـــەی نەبـــڕاوەی كچـــە 
ــەوەش  ــێتەوە، دوای ئـ ــك دەنووسـ كوردێـ
كـــە تووشـــی نەخۆشـــیی شـــێرپەنجە 
هاتـــم، بوومـــە خامەیەكـــی نـــاودار و 
كەوتمـــە نووســـینەوەی ناخـــی خـــۆم و 
ــی  ــەت. جێـ ــەش مەینـ ــی بـ ــوو ژنانـ هەمـ
داخـــە هێنـــدە دەردەســـەریم دیـــوە، هەرگیـــز 
ـــەڵام  ـــەوە، ب ـــد دێڕێكـــدا كـــورت ناكرێت لەچەن
بێگومـــان دەبـــێ لـــە هەوڵـــی بەردەوامیـــدا 
بیـــن، چونكـــە ژیـــان بەردەوامـــە. ئێســـتا 
ســـروەی بەیـــان خاوەنـــی دوو كتێبـــی 
شـــیعریە و چەندیـــن بەرهەمـــی دیكـــەی 

ئامادەیـــە بـــۆ چـــاپ.«
 لـــە وەڵامـــی ئـــەو پرسیارەشـــدا كـــە چـــۆن 
هێرشـــی  شـــێرپەنجە  نەخۆشـــیی  كـــەی  و 
بـــۆ هێنایـــت و مـــاوەی چەنـــد ســـاڵ لـــە 
رووبەڕووبوونەوەیـــدا بوویـــت؟ دەڵێـــت: »ئـــەوەی 
راســـتی بـــێ، مـــن لـــە مـــاوەی دە ســـاڵدا ســـێ 
جـــار رووبـــەڕووی ئـــەو دەردە نەگریســـە بوومـــەوە، 
بـــەڵام وا دەژیـــم و بوومـــە یەكێـــك لەوانـــەی كـــە 
بـــە شـــێرە ژنـــی شـــێرپەنجە بەزێـــن نـــاو دەبرێـــم. 
پێـــش دەســـاڵ و لـــە كۆتایـــی ســـاڵی2009دا بـــوو، 
كاتـــێ هەســـتم كـــرد، گرێیەكـــی نامـــۆ لەژێـــر 
ــە  ــۆی گرمۆڵـ ــەم خـ ــی چەپـ ــۆی مەمكـ گـ
لەگـــەڵ  كات  زووتریـــن  بـــە  كـــردووە، 
ــی  ــدە دكتۆرێكـ ــۆم گەیانـ ــەرەكەم خـ هاوسـ
ــە گـــرێ، ئەویـــش پشـــكنینی  تایبـــەت بـ
چوومـــە  كات  هەمـــان  نووســـیم.  بـــۆ 
تاقیگـــە و پشـــكنینەكەیان بـــۆ ئەنجـــام 
ــم  ــناكە دڵـ ــكنینە ترسـ ــەو پشـ ــەر لـ دام، هـ
داخورپـــا و هەســـتم بـــە مەترســـییەك كـــرد، 
چونكـــە جـــۆری پشـــكنینەكە وەرگرتنـــی 
شـــوێنی  لـــە  بـــوو  خانەیـــی  نموونـــەی 
دام،  زۆری  ئازارێكـــی  و  گرێیەكـــە 
دەبـــوو هەتـــا ســـبەی ئێـــوارەش چاوەڕێـــی 
ئـــەو  بكـــەم.  پشـــكنینەكە  ئەنجامـــی 

كاتـــەی یەكـــەم زەنگـــی مەترســـی لەســـەر ژیانـــم لێـــی دا، 
ئـــەو ئێوارەیـــە بـــوو كـــە ئەنجامـــی پشـــكنینەكانم بـــردەوە 
بـــۆ لای دكتـــۆر و یەكســـەر بـــێ هیـــچ پێشـــەكییەك وتـــی: 
پیســـە و خانـــەی شـــێرپەنجەییە و دەبێـــت بـــە زووتریـــن كات 
نەشـــتەرگەریت بـــۆ بكـــەم و لای بـــەرم. تـــۆ بڵێـــی لـــەو 
خەبـــەرە ناخۆشـــترم بیســـتبێ لـــە ژیانـــم؟ ئێســـتاش رقـــم لـــە 
گوێیەكانمـــە، چونكـــە هەواڵێكـــی ئەوتـــۆی پـــێ گەیانـــدم 
كـــە وەكـــو برووســـكە كاســـی كـــردم. بەســـەر دنیـــاوە نەمـــام، 
كـــوڕە  بەجێهێشـــتنی  و  مـــردن  كەوتبوومـــە خەیاڵاتـــی 
ــا  ــی تەنیـ ــە تەمەنـ ــەو كاتـ ــە ئـ ــەم، كـ ــە بچكۆلانەكـ تاقانـ
چـــوار ســـاڵ بـــوو، كچەكانیشـــم لـــە تەمەنێكـــی هەســـتیاردا 
بـــوون، هەموویـــان پێویســـتیان بـــە دایـــك هەبـــوو. بیـــرم 
دەكـــردەوە چـــی بكـــەم؟ تـــرس و دڵەڕاوكـــێ و چارەنووســـی 
نادیـــار هەمـــوو لێـــم ببوونـــە دێوەزمـــە و مۆتەكـــەی ژیـــان؛ 
بـــڕوام  مەلـــوول  و  مـــات  تاوێـــك  و،  دەگریـــام  تاوێـــك 
ــی  ــورس بەرۆكـ ــاوا قـ ــی ئـ ــم دەردێكـ ــەوە منـ ــرد، ئـ نەدەكـ
ـــاوی گـــەورە  ـــا ن ـــدێ دەرد تەنی ـــن هەن ـــوە دەزان ـــووم. ئێ گرت
و ترســـناكە، بـــەڵام كـــە دەچیتـــە ژێـــر بـــاری ئیتـــر ئاســـایی 
دەبێـــت، منیـــش چەنـــد دكتۆرێكـــی دیكـــەم كـــرد بـــۆ 
ــێ  ــر دوای سـ ــەرەكە، دواتـ ــێوازی چارەسـ ــوون و شـ دڵنیابـ
رۆژ بڕیـــاری گەورەتریـــن و مەترســـیدارترین نەشـــتەگەریم 
دا، كـــە لـــە ژیانـــم كردبێتـــم. ئـــەوە یەكـــەم هەنـــگاو بـــوو 
بـــۆ چارەســـەر. هەنـــگاوە ترســـناكەكان دواتـــر دەســـتیان پـــێ 
ــی و  ــەری كیمیایـ ــی چارەسـ ــەی تووشـ ــەو كاتانـ ــرد، ئـ كـ
لێـــزەری بـــووم، بـــە راســـتی رۆژگارێكـــی یەكجـــار ناخـــۆش 
ـــبووان  ـــە تووش ـــوون ل ـــوو، چونكـــە نەخۆشـــخانەكانمان پڕب ب
بـــەو دەردە. ئـــەوەی ئـــازاری دەدام، كەموكوڕییەكانـــی 
نەخۆشـــخانە و شـــێوازی چارەســـەر و بـــێ شـــوێنی بـــوو. 
نەخـــۆش دەبـــوو هەمـــوو ژیانـــی لـــە نەخۆشـــخانە بەســـەر 
ببـــات، تـــا چارەســـەرەكان وەردەگرێـــت. دوای مانگێـــك لـــە 
ـــۆ  ـــەردەن ب ـــی ئ ـــە ناچـــاری چوومـــە وڵات نەشـــتەرگەری ب
دووبـــارە پشـــكنین و دڵنیابـــوون لـــە جـــۆری چارەســـەری 
كیمیایـــی كـــە وەرم دەگـــرت، چونكـــە ئـــەو كاتـــە لـــە 
ـــەوێ  ـــوو. ل ـــری باشـــمان نەب ـــم ئامێ خەســـتەخانەكانی هەرێ
ــە  ــەوە لـ ــارە كرایـ ــۆ دووبـ ــكنینەكانم بـ ــوو پشـ ــان هەمـ دیسـ
ــۆ  ــەین بـ ــتەخانەی حوسـ ــدی و خەسـ ــتەخانەی خالیـ خەسـ
ــام  ــم لـــەوێ بـــۆ ئەنجـ ــێرپەنجە. نەشـــتەرگەریی دووەمـ شـ
درا لـــە رۆژی11ی ئـــاداری 2010 دواتـــر چارەســـەرم 
ـــەڵام  ـــۆ كوردســـتان، ب ـــرا و گەڕامـــەوە ب ـــۆ دەستنیشـــان ك ب
ـــە رێگـــەی  ـــا ل ـــۆ ئەڵمانی ـــن ب ـــی ڤیزەوەرگرت ـــە هەوڵ كەوتم
ــا  ــە تـ ــەو ماوەیـ ــتەجێیە. لـ ــا نیشـ ــە ئەڵمانیـ ــە لـ ــەم كـ براكـ
كارەكانـــی ڤیـــزە و ســـەفەرم رێككـــەوت 25 جەلســـەی 
كـــە  وەرگـــرت،  رزگاری  خەســـتەخانەی  لـــە  لیـــزەرم 
ــترین رۆژگارم لـــەوێ بـــەڕێ كـــرد. لـــەو كاتانـــە  ناخۆشـ
ســـەریانەوە  بـــە  قـــژ  كـــە  نەخۆشـــانەی  ئـــەو  لەگـــەڵ 
نەمابـــوو، لەگـــەڵ ئەوانـــەی رەنگیـــان هەڵبـــزڕكا بـــوو، 

لەوەتەی خۆم دەناسم، خامەكەم 
ئەندێشەی نەبڕاوەی كچە كوردێك 

دەنووسێتەوە

 لە ماوەی دە ساڵدا سێ جار 
رووبەڕووی ئەو دەردە نەگریسە 

بوومەوە، بەڵام وا دەژیم و بوومە 
یەكێك لەوانەی كە بە شێرە ژنی 

شێرپەنجە بەزێن ناو دەبرێم

 ئازیزترین بوونەوەر لە ژیانم كە 
دایكم بوو، بەو دەردە وەفاتی كرد. 
دایكم بە بەرچاومەوە دەپووكایەوە

لە ئەڵمانیا بۆ دووەم جار 
ژیانیان پێ بەخشیمەوە، ئەو 
وڵاتە بۆ من دووەم دایكمە، چونكە 
باوەشی میهر و خۆشەویستی و 
ژیانەوەی بۆ كردمەوە

ئێستا من پاڵەوانێكی شێرپەنجە 
بەزێنم. ژنێكی مرۆڤدۆستم و 
یارمەتیی هەموو تووشبووان 
دەدەم. سەردانیان دەكەم. قسەیان 
بۆ دەكەم

ئەگەر تووشبووی شێرپەنجە بە 
دەروونێكی فراوانەوە بەرەنگاری 
ببێتەوە، ئەو كاتە دەبینێت، ئەو 
نەخۆشییە نەگریسە چەند بچووكە 
لەچاو گەورەیی مرۆڤ

ــەر  ــوو، لەسـ ــیاندا نەمابـ ــە لەشـ ــز لـ ــەی هێـ ــەڵ ئەوانـ لەگـ
عارەبانـــە پاڵیـــان پێـــوە دەنـــان و...هتـــد. ئیتـــر دڵـــم ببـــوو 
بـــە پارچـــە خەڵووزێكـــی رەش. دواتـــر ڤیـــزەی وڵاتـــی 
ئەڵمانیـــام وەرگـــرت و بـــە دیـــداری خوشـــك و براكانـــم 
ــاری  ــتەخانەی شـ ــە خەسـ ــەوێ چوومـ ــەوە. لـ ــاد بوومـ شـ
نازانـــم چـــی  كـــرد.  بـــە چارەســـەر  دەســـتم  هانۆڤـــەر، 
جیاوازیـــی  دەربـــارەی  بكـــەم،  بـــاس  چۆنـــی  و  بڵێـــم 
دكتـــۆر و خەســـتەخانە و كارمەنـــدی وڵاتـــی ئەڵمانیـــا 
و ئەوانـــەی لای خۆمـــان، بـــە راســـتی ئێســـتاش دڵـــم 
بـــۆ تووشـــبووانی ئـــەو دەردە نەگریســـە لـــەم كوردســـتانە 
دوایـــی  ســـاڵەی  لـــەم چەنـــد  بەپەرۆشـــە. هەرچەنـــدە 
ئامێـــری بـــاش و چارەســـەری بـــاش گەیشـــتە كوردســـتان، 
بـــەڵام خەڵـــك لەژێـــر فشـــارێكی گـــەورەی دەروونیـــدان، 
ـــە بـــێ دەرامەتـــی و بـــێ خزمەتـــی و كەمـــی و خراپـــی  ل
داودەرمـــان و چارەســـەر. لـــە ســـاڵی 2013 ئازیزتریـــن 
ـــی  ـــەو دەردە وەفات ـــوو، ب ـــە دایكـــم ب ـــم ك ـــە ژیان ـــەوەر ل بوون
ــەوە  ــەوە. بەداخـ ــەوە دەپووكایـ ــە بەرچاومـ ــم بـ ــرد. دایكـ كـ
گەیشـــتبووە دواقۆنـــاغ لـــەو نەخۆشـــییە، بۆیـــە بـــە كەمتـــر 
ــت،  ــاد بێـ ــی شـ ــپارد. رۆحـ ــی سـ ــگ گیانـ ــە دوو مانـ لـ
ئـــەو كارەســـاتە كاریگەریـــی خراپـــی لەســـەر دەروونـــم 
ـــد مانگێـــك دیســـان دوچـــاری  دروســـت كـــرد و دوای چەن
لـــە زێ )رەحـــم( وردە گـــرێ و  ئەمجـــارە  بوومـــەوە. 
كیســـی ئـــاوی لەســـەر هـــەردوو هێلكەدانەكانـــم پەیـــدا 
بـــوون و بوونـــە مایـــەی تـــرس و دڵەڕاوكێـــم. ئەمجـــارەش 
بـــە زووتریـــن كات خـــۆم گەیانـــدەوە وڵاتـــی ئەڵمانیـــا. 
دیســـان نەشـــتەرگەری و چارەســـەری خێـــرا وای كـــرد ئـــەو 
دەردە ببێتـــە هەڵامەتێـــك لـــەلای مـــن. كەوتمـــە گـــەڕان و 
ـــەم پێشـــنیاری  ـــادا. دكتۆرەك ـــی ئەوروپ ـــە وڵاتان گەشـــت ب
ئـــەوەی بـــۆ كـــردم، دەیزانـــی لـــە كۆمەڵگەیەكـــی پـــڕ 
ـــارە  ـــە مەبەســـتی دووب ـــاوە، ب دەردەســـەرییەوە بارگـــەم تێكن
ــێ  ــان پـ ــار ژیانیـ ــۆ دووەم جـ ــا بـ ــە ئەڵمانیـ ــردن. لـ ژیانكـ
دایكمـــە،  دووەم  مـــن  بـــۆ  وڵاتـــە  ئـــەو  بەخشـــیمەوە، 
چونكـــە باوەشـــی میهـــر و خۆشەویســـتی و ژیانـــەوەی 
بـــۆ كردمـــەوە. لـــەوێ تێگەیشـــتم كـــە ئـــەم دەردە بـــە 
تـــۆزێ حەســـانەوە و پشـــوودان و چارەســـەر كۆتایـــی 
ـــاڵی 2019  ـــە س ـــەڵام دیســـانەوە جارێكـــی دی ل ـــت. ب دێ
ترســـی ئـــەوەم لـــێ نیشـــت شـــێرپەنجە بەرۆكـــی گرتبـــم. 
غودەكانـــم سســـت بـــوون و لـــەكار كەوتبـــوون. ســـەردانی 
ـــردم،  ـــان ك ـــدێ رێنمایی ـــرە و هەن ـــرد لێ ـــدێ پزیشـــكم ك هەن
بـــۆ  و چارەســـەرم  ئەڵمانیـــا  وڵاتـــی  تـــا گەیشـــتمەوە 
ـــی پزیشـــكدام و  ـــر چاودێری ـــەردەوام لەژێ ـــتاش ب ـــرا، ئێس ك
ـــەڵام ژیانێكـــی زۆر ئاســـایی بەســـەر  ـــە. ب چارەســـەرم هەی
دەبـــەم. مـــن تامـــی مردنـــم كـــردووە، بۆیـــە ئێســـتا ژیانـــم 

ــووە.« ــتتر بـ ــە لا خۆشەویسـ لـ
ــزە  ــیار دەكات: ئـــەو هێـ كاتێـــك پەیامنێـــری گـــوڵان پرسـ
گەورەیـــەت لەكـــوێ هێنـــا، بـــۆ بەرەنگاربوونـــەوە و زاڵبـــوون 

بەســـەر نەخۆشـــییەكەتدا؟ ســـروەی بەیـــان دەڵێـــت: »كاتـــێ 
جەســـتەم بـــەر شـــاڵاوی دەردی نەگریســـی شـــێرپەنجە 
ــان  ــە تیغێـــك دادڕیـ ــارەو بـ ــە هەرجـ كـــەوت؛ بـــێ بەزەییانـ
كـــرد، تـــا رۆحیشـــم پارچـــە پارچـــە بـــوو؛ پارچەیـــەك نێـــژرا؛ 
ــتەدا  ــە جەسـ ــزادراو لـ ــەك سـ ــو؛ پارچەیـ ــەك هەتیـ پارچەیـ
بەجێمـــاو؛ فرمێســـكە خوێناوییەكانـــی چـــاوی دایكـــم و 
ـــی  ـــگ زەردی و دڵەڕاوكێ ـــم و رەن ـــەژارەی باوك ـــەم و پ خ
خوشـــك و براكانـــم و سەرســـوڕمانی جگەرگۆشـــەكانم لـــەم 
دەردە كتوپـــڕەی دایكیـــان؛ بێنـــازی و هەناســـەی ســـاردی 
ــە  ــە لـ ــوو ئەوانـ ــم؛ هەمـ ــی ئازیزانـ ــەرەكەم و روانینـ هاوسـ
ــتیی  ــز و خۆشەویسـ ــت رێـ ــی؛ نەمویسـ ــەوە هەژاندمـ ناخـ
هەموویـــان ببێتـــە بەزەیـــی و لـــەو گۆشـــەنیگایەوە لێـــم 
بڕوانـــن ـ ویســـتم پێیـــان بڵێـــم: دەمـــەوێ بـــۆ ئێـــوە بژیـــم. 
بۆیـــە هەمـــوو ئیـــرادەی نوســـتووم بەگەڕخســـت و هـــەزاران 
ـــەزاران  ـــرد؛ ه ـــەدەرە ك ـــەو ق ـــی ئ ـــە تەوێڵ ـــم ل ـــەزار نەفرەت ه
هـــەزار نەفرەتـــم لـــە دیـــداری مـــەرگ كـــرد؛ ســـوێندم 
بـــە پاكیـــی فرمێســـكەكانی چـــاوی دایكـــم خـــوارد؛ 
كـــە بـــە هێـــز و ئیـــرادەوە هەردووكیـــان بنێـــژم )دەرد و 
خانـــەی  بەرەنـــگاری  ئازایانـــە  بۆیـــە زۆر  مـــەرگ(. 
ـــەوە؛  ـــەرز و پۆڵایین ـــە ورەی ب ـــەوە و ب ـــێرپەنجەیی بووم ش
بـــە خۆشەویســـتی و پشـــتگیری خێـــزان و براكانـــم و 
خۆشەویســـتیی هەمـــووان و دڵســـۆزیی هاوڕێیـــان، توانیـــم 
زاڵ بـــم بەســـەر ئـــەو پەتایـــەی نـــاوی نـــراوە شـــێرپەنجە.«
ـــە »پاڵەوانێكـــی شـــێرپەنجە  ـــە خـــۆی ب ـــان، ك ســـروەی بەی
بەزێـــن« دەناســـێنێت، چ پەیامێكـــی بـــۆ تووشـــبووانی 
شـــێرپەنجە هەیـــە و چییـــان پـــێ دەڵێـــت، بەتایبـــەت بـــە 
خانمانـــی تووشـــبوو؟ لـــە وەڵامـــی ئـــەو پرسیارەشـــدا دەڵێـــت: 
ــم. ژنێكـــی  ــێرپەنجە بەزێنـ ــن پاڵەوانێكـــی شـ ــتا مـ »ئێسـ
مرۆڤدۆســـتم و یارمەتیـــی هەمـــوو تووشـــبووان دەدەم. 
ســـەردانیان دەكـــەم. قســـەیان بـــۆ دەكـــەم. لێـــرەوە دەنگـــم بـــەرز 
ـــی  ـــم و بەتایبەت ـــبووان دەڵێ ـــوو تووش ـــە هەم ـــەوە و ب دەكەم
خانمـــان، پێویســـتە بزانـــن شـــێرپەنجە نەخۆشـــییەكە وەكـــو 
هـــەر نەخۆشـــییەكی دیكـــە چارەســـەری هەیـــە و، هیـــچ 
ئـــەو مەترســـیدارە نییـــە، كاتـــێ تـــۆ بڕیـــار دەدەیـــت، 
ـــەوە.  ـــدا دەبینیی ـــە خۆت ـــز ل ـــن هێ ـــۆ گەورەتری ـــی. ت بیبەزێن
ژیـــان جوانتـــر دەبینـــی، چونكـــە رووبـــەڕووی نەخۆشـــییەك 
دەبیتـــەوە، فێـــرت دەكات رێـــز لـــە مرۆڤبوونـــی خـــۆت 
ـــە دەروونێكـــی  ـــێرپەنجە ب ـــبووی ش ـــت. ئەگـــەر تووش بگری
فراوانـــەوە بەرەنـــگاری ببێتـــەوە، ئـــەو كاتـــە دەبینێـــت، ئـــەو 
ـــی  ـــە لەچـــاو گەورەی ـــد بچووك نەخۆشـــییە نەگریســـە چەن
مـــرۆڤ، تەنیـــا هۆشـــیاری و دڵنیابـــوون لـــە تەندروســـتی 
بـــە پشـــكنینی بـــەردەوام زامنـــی ژیانێكـــی ئاســـوودەیە. 
ـــەن و  ـــەیر بك ـــەك س ـــو پەتای ـــێرپەنجە وەك ـــەم ش ـــد دەك ئومێ
نەهێڵـــن ژیانتـــان تێـــك بـــدات. ئێـــوە لـــە هەمـــوو دەردێـــك 
گەورەتـــرن. بـــە هیـــوای ســـەلامەتی و چاكبوونـــەوەی 
هەمـــوو توشـــبووان. ژیـــان شـــایانە بـــۆی بجەنگیـــت.« 

خانمان پێداگری لە سەر 
سەلماندنی تواناكانیان دەكەن

و  یەكســـانی  بـــۆ  ئافرەتـــان  خەباتـــی 
كۆتاییهێنـــان بـــە چەوســـانەوە، لـــە وڵاتانـــی 
پێشـــكەوتوودا قۆناغـــی باشـــی بڕیـــوە، لـــە 
ــە  ــڕای هەوڵـ ــتانیش وێـ ــی كوردسـ هەرێمـ
چـــڕ و پڕەكانـــی حكومـــەت و رێكخـــراوەكان 
ـــی  ـــان قوربان ـــە ئافرەت ـــێك ل ـــتا بەش هێش
ـــەن،  ـــی كۆمەڵگ ـــوور و نەریت دەســـتی كولت
هەوڵەكانـــی  ئێســـتادا  لـــە  ئەگەرچـــی 

و  یەكســـانی  دەســـتەبەری  بـــۆ  خانمـــان 
لـــە  زەوتكراوەكانیـــان  مافـــە  گێڕانـــەوەی 

ــات  ــە خەبـ ــەڵام لـ ــەرەتاییدایە، بـ ــی سـ قۆناغـ
و  بەردەوامـــن  وچـــان  بـــێ  تێكۆشـــانی  و 

قۆناغێكـــی ســـەختیان تێپەڕانـــدووە، لـــە 
ســـاڵهاتی رۆژی جیهانیـــی ئافرەتانیشـــدا 
ــاف و  ــەر مـ ــری لەسـ ــان پێداگـ ئافرەتـ

ــەن. ــان دەكـ ــەلماندنی تواناكانیـ سـ

گوڵان: كۆمەڵایەتی

لە ساڵوەگەڕی رۆژی جیهانیی ئافرەتان

رۆشـــنا جەمـــال م. ئەمیـــن مامۆســـتای زانكـــۆی 
ســـەڵاحەدین، ســـەرەتا باســـی ئـــەوە دەكات كـــە »رۆژی 
كەیســـی  جیهانیكردنـــی  بـــە  رۆژی  مـــارس  8ی 
ئافرەتانـــە و كێشـــەكانی تێكـــڕای ئافرەتانیـــش لەســـەر 
گـــۆی زەوی لەیـــەك دەچـــن، هـــەر بۆیـــە خەبـــات و 
دەڵێـــت:  هـــاوكات  یەكیـــان هەیـــە.«  ئامانجـــی وەك 
»مـــن دیاریكردنـــی رۆژی 8ی مـــارس بـــە رۆژی 
ئافرەتانـــی كوردســـتان بـــە بـــاش نازانـــم، چونكـــە ئێمـــەی 
ئافرەتانـــی كـــورد بۆنـــە و یـــادی زۆرمـــان هەیـــە، كـــە 
گوزارشـــت لـــە خۆمـــان وەكـــو كـــورد دەكات، بۆیـــە 
ــەت  ــی تایبـ ــتان رۆژێكـ ــی كوردسـ ــترە خانمانـ ــم باشـ پێـ
ــەر  ــە سـ ــت لـ ــاوكات جەخـ ــت.« هـ ــان هەبێـ ــە خۆیانیـ بـ
ئـــەوە كـــردەوە كـــە »ئافرەتـــی كـــورد لـــە بەڕێوەبـــردن و 
ناوەنـــدی بڕیـــاردا پێگەیەكـــی زۆر لاوازی هەیـــە، لـــە 
كاتێكـــدا 54%ی دانیشـــتووانی عێـــراق بـــە هەرێمـــی 
رەنگدانـــەوەی  كەچـــی  ئافرەتـــن،  كوردستانیشـــەوە 
بەشـــداریی ئـــەو رێژەیـــە لـــە بەڕێوەبردنـــی ســـێكتەرەكانی 
بـــەوە  نموونەشـــی  لاوازە.«  و  كـــەم  زۆر  حكومەتـــدا 
ــان  ــەدا خانمـ ــو كەنـ ــی وەكـ ــە وڵاتێكـ ــە »لـ ــەوە كـ هێنایـ
بـــە كۆتـــا رێـــژەی 50%ی كورســـییەكانی پەرلەمانیـــان 
هەیـــە، ئـــەوەش هەوڵێكـــە بـــۆ یەكســـانكردنی ئـــەرك و 
مـــاف لـــە یـــەك كاتـــدا.« ســـەبارەت بـــە هۆكارەكانـــی 
»هـــۆكار  گوتـــی:  ئافرەتانیـــش  پێگـــەی  لاوازیـــی 
ـــە  ـــان ل ـــۆ دوورەپەرێـــزی و پەراوێزخســـتنی ئافرەت زۆرن ب
ناوەنـــدی بڕیـــاردا، لەوانـــە: بـــێ متمانەیـــی ئافـــرەت بـــە 
ــە  ــە مافـ ــوون لـ ــێ ئاگابـ ــی و بـ ــە تواناكانـ ــۆی و بـ خـ
ســـەرەتاییەكانی ژیانكـــردن، جگـــە لـــەوەش بەداخـــەوە 
زۆرجـــار ئافرەتـــان پشـــتی یەكتـــر ناگـــرن، بـــۆ ئـــەوەی 
ـــەوێ  هەمـــوو بەربەســـتەكان بشـــكێنن، بمان
لەكاتـــی  خانمـــان  نەمانـــەوێ  و 
خەباتكـــردن بـــۆ چوونـــە پێشـــەوە 
بەربەســـت و رێگـــری زۆریـــان 
ئافرەتانـــەش  ئـــەو  هەیـــە، 
جێگـــەی رێـــز و تەقدیـــرن نـــەك 
لێدانـــی  و  نـــاڕەوا  رەخنـــەی 
فاكتەرێكـــی  توانـــج،  و  تیـــر 
گشـــتی  تێڕوانینـــی  دیكـــەش 
ـــان  ـــرەت و تواناكانی ـــۆ ئاف ـــە ب پیاوان
لـــە  هەڵەیـــە،  تێڕوانینێكـــی  كـــە 
كاتێكـــدا خانمـــان بـــۆ گەیشـــتن 
گرنگـــەكان  پۆســـتە  بـــە 
دەدەن.  زۆر  قوربانـــی 
تێڕوانیـــن  هەروەهـــا 
لـــە دیـــدی نەریـــت و 
ئایینـــەوە  و  كولتـــوور 
دیكەیـــە  فاكتەرێكـــی 

لـــە مامۆســـتایانی بەڕێـــزی  و، بەداخـــەوە هەندێـــك 
ــی  ــرەت و كاركردنـ ــی ئافـ ــە ئازادبوونـ ــی پێیانوایـ ئایینـ
ــەردەمی  ــە سـ ــرەت لـ ــدا ئافـ ــە كاتێكـ ــە، لـ ــت نییـ پێویسـ
ســـەرهەڵدانی ئیســـامدا زۆر گـــەورە و بەڕێـــز بـــووە و 
ــە  ــردووە. حزبـ ــدا كـ كاری بازرگانیشـــی لەگـــەڵ پیاوانـ
كوردییـــەكان بەربەســـتێكی دیكـــەی بـــەردەم پێشـــكەوتنی 
مەحســـوبییەت  رێگـــەی  لـــە  ئـــەوان  و  خانمانـــن 
پلـــە و پۆســـت دابـــەش دەكـــەن، ئەوانـــەش كـــە هیـــچ 
زەحمـــەت  بـــە  زۆر  نییـــە،  حزبییـــان  پشـــتیوانییەكی 
دەتوانـــن بێنـــە پێشـــەوە، لەگـــەڵ هەمـــوو ئەوانەشـــدا 
زۆرجـــار ئافرەتـــان رووبـــەڕووی گێچەڵـــی سێكســـی 
دەبنـــەوە، بۆیـــە زۆر پێویســـتە بـــۆ بەرەنگاربوونـــەوەی 
ـــان بكرێـــت.« ـــە پشـــتگیری ئافرەت ـــەو جـــۆرە گێچەڵان ئ
ــكەوتوو  ــەری پێشـ ــدار، بەڕێوەبـ ــوود زامـ ــان مەحمـ ڤیـ
ـــەوەی زانســـتی،  ـــاڵا و توێژین ـــی ب ـــی خوێندن ـــە وەزارەت ل
رایوایـــە : »چەمكـــی پێشـــكەوتن مانایەكـــی دیاریكـــراو 
و دەستنیشـــانكراوی نییـــە، بەپێـــی جیاوازیـــی كەســـەكان 
ــكەوتن دەگۆڕێـــت.  ناوەڕۆكـــی واتایـــی چەمكـــی پێشـ
تێگەیشـــتن  دیكـــە  خانمێكـــی  بـــۆ  خانمێكـــەوە  لـــە 
و  پێشـــڤەچوون  بـــە  ســـەبارەت  جیـــاوازن  دیـــدەكان  و 
ـــی ویســـت  ـــك بەپێ ـــەر تاكێ ـــج. ه ـــەرەو ئامان ـــان ب هەنگاون
و پێداویســـتییەكانی خـــۆی مانـــا دەدات بـــە شـــتەكان. 
هـــەر بۆیـــە پێشـــكەوتن كلیلـــی نییـــە، بـــەڵام بنەمـــا و 
زەمینـــەی هەیـــە.« گوتیشـــی: »باشـــتربوونی دۆخـــی 
گشـــتیی خانمـــان، لـــە ســـەرجەم بـــوار و كایەكانـــدا لـــەوەوە 
دەســـت پـــێ دەكات، كـــە بـــۆ كار و پێگـــە دەرفەتـــی 
ـــە  ـــە جیاكاریـــی جێنـــدەری. ب یەكســـانیان هەبێـــت، دوور ل
شـــێوەیەكی گشـــتیش، دەبێـــت تێڕوانینـــی دەســـتەجەمعیی 
كۆمەڵگـــە بـــە راددەیـــەك بكرێتـــەوە كـــە لـــەو جوغـــزە 
تڕادیشـــناڵییە كاســـیكییە دەرچێـــت كـــە پێیوایـــە دەنگـــی 
مێیینـــە نەشـــازە. كرانـــەوەی كۆمەڵگـــە و ئاشـــنابوونی 
تاكەكانـــی بـــە هۆشـــیاریی ســـەردەم و ئـــەو پێشـــكەوتنە 
مەزنـــەی لـــە بـــواری مافەكانـــی مـــرۆڤ و بێزاندنـــی 
ــی  ــە پڕاكتیزەكردنـ ــان، لـ ــەر خانمـ ــەكان بەرامبـ جیاكارییـ
ـــی  ـــە.« جەخت ـــەدا پێوەرێكـــی جەوهەریی ـــرادەی مێیین ئی
لـــەوەش كـــردەوە كـــە »تاوەكـــو كۆمەڵگـــە بـــە رووی دنیـــادا 
تواناكانیـــان  و  خانمـــان  بەقوربانیكردنـــی  نەكرێتـــەوە، 
بـــەردەوام دەبێـــت. لەلایەكـــی دیكەیشـــەوە، خانمـــان كـــە 
خـــودان دۆز و داواكاریـــی رەوان، پێویســـتە كاربكـــەن 
ـــان  ـــەوە و خودناســـیدا. ئەگـــەر خانم لەپێنـــاو خۆبونیاتنان
خوازیـــار بـــن لـــە ســـەكۆكان دەنـــگ هەڵبـــڕن، پێویســـتە 
گوتارێكـــی یەكانگیـــر و روون گەڵاڵـــە بكـــەن. لـــە رووی 
ـــە بەرزتریـــن ئاســـتی ئەكادیمیـــدا  ئەكادیمیـــش، خانمـــان ل
بەگەڕخســـتنی  بـــەڵام  هەیـــە،  پســـپۆڕیان  و  كادیـــر 
ئـــەو لێهاتوویـــی و توانســـتانە، لەلایەكـــەوە دەرفەتـــی 
دەركەوتنـــی دەوێـــت، لەلایەكـــی دیكەیشـــەوە، پێویســـتی 

دیاریكردنی رۆژی 8ی مارس 
بە رۆژی ئافرەتانی كوردستان 
بە باش نازانم، چونكە ئێمەی 
ئافرەتانی كورد بۆنە و یادی 
زۆرمان هەیە، كە گوزارشت لە 
خۆمان وەكو كورد دەكات

لە وڵاتێكی وەكو كەنەدا 
خانمان بە كۆتا رێژەی 50%ی 
كورسییەكانی پەرلەمانیان هەیە، 
ئەوەش هەوڵێكە بۆ یەكسانكردنی 
ئەرك و ماف 

بـــە لەخۆبوردەیـــی و بوێرییەكـــی زۆری خانمـــان هەیـــە.«
مینـــا ســـامی ئەندامـــی ئەنجومەنـــی پارێـــزگای 
ســـلێمانی، ســـەبارەت بـــە هەمـــان پـــرس دەڵێـــت: »ســـاڵانە 
لـــە 8ی مـــارس خانمانـــی جیهـــان یـــادی رۆژی جیهانیـــی 
ئەنجـــام  و، كۆمەڵێـــك چالاكـــی  دەكەنـــەوە  ئافرەتـــان 
ـــاس  ـــە ب ـــەوە و، وەكـــو نەریتێكـــی ژنان ـــەو بونەی ـــت ب دەدرێ
ــات  ــە ئەنجامـــی خەبـ ــە لـ ــەن كـ ــتكەوتانە دەكـ ــەو دەسـ لـ
و ماندوویەتـــی رێكخراوەكانـــی ئافرەتـــان بـــە دەســـت 
هاتـــووە و ئەوانـــەی لـــە چوارچێـــوەی یاســـا بـــۆ ئافرەتـــان 
فەراهـــەم كـــراوە، بـــەڵام بـــە ئێستاشـــەوە ئـــەو مافانـــەی كـــە 
لـــە وڵاتانـــی جیهانـــی هەیـــە و بـــۆ ئافـــرەت بەدیهاتـــوون، 
ـــە یـــەك ئاســـت نیـــن، بگـــرە جیاوازییەكـــی  ســـەرجەمیان ل
زۆری تێدایـــە و هـــەر وڵاتێـــك و هـــەر گرووپێـــك، بەپێـــی 
ئاســـتی  و  كومەڵایەتـــی  و  سرووشـــتی  پێكهاتـــەی 
رۆشـــنبیریی خۆیـــان چەنـــد قۆناغێكیـــان بڕیـــوە لـــەم 
جیهـــان  گەلانـــی  »زۆربـــەی  گوتیشـــی:  بـــارەوە.« 
ــە  ــازن كـ ــەوە دەنـ ــە بـ ــیانەوە هەمیشـ ــە حكومەتەكانیشـ بـ
چەنـــدە مافـــی ئافرەتـــان لـــە وڵاتەكانیـــان دەســـتەبەر 
بـــووە و، چەنـــدە ئافـــرەت لـــە كەرتەكانـــی نـــاو ژیـــان 
ــامی  ــا سـ ــدارن.« مینـ ــەت بەشـ ــی و سیاسـ و حوكمڕانـ
كـــە  دەكات  ئـــەوە  باســـی  وتەكانیـــدا  درێـــژەی  لـــە 
»كومەڵگـــەی نیودەوڵەتـــی لـــەوە تێگەیشـــتوون، پێـــوەری 
پێشـــكەوتن ســـەركەوتوویی و رۆشـــنبیری و پێگەیشـــتنی 
ــەوە  ــك دەگەرێتـ ــرووپ و دەوڵەتێـ ــە و گـ ــەر كۆمەڵگـ هـ
بـــۆ پێگـــەی ئافرەتـــان لـــە نـــاو ئـــەو كومەڵگایـــە. ئـــەو 
ـــان  ـــۆ بەرەوپێشـــچوونی خۆی ـــەن ب ـــە كار دەك ـــەی ك وڵاتان
و سەرخســـتنی نـــاوی وڵاتەكەیـــان، هەمیشـــە باشـــترین 
تێگەیشـــتنیان هەیـــە بـــۆ دۆخـــی ئافرەتـــان لـــە گشـــت 
بـــوارە جیاكانـــدا، میللەتـــی كوردیـــش بـــە گشـــتی و 
حكومەتـــی هەرێمـــی كوردســـتان بەتایبەتـــی هەوڵـــی 
ـــوارەدا داوە. بـــەڵام پێویســـتە حكومەتـــی  جددییـــان لـــەو ب
هەرێـــم و رێكخراوەكانـــی مافـــی ئافـــرەت كاری جددیتـــر 
لەســـەر بەشـــداریكردنی فیعلـــی ئافرەتـــان لـــە بـــوارە 
جیاوازەكانـــدا بكـــەن. چونكـــە تاقـــە زامـــن بـــۆ مافـــی 
گەلـــی كـــورد و ســـەركەوتنی نەتەوەیـــی بەشـــداریی 
ئافرەتانـــە و بـــرەودان بـــە تواناكانیانـــە، تاكـــو میللەتـــی 
ـــە بەرەوپێـــش چـــوون و  ـــی كوردســـتان ل كـــورد و حكومەت

ــن.« ـــەكان دانەبڕێـ ــكەوتنە جیهانیی پێشـ
 لەیـــا عەلـــی قوتابـــی زانكۆیـــە و ســـەرەتا باســـی 
ئـــەوە دەكات كـــە »لـــە دوای رزگاریـــی باشـــووری 
كوردســـتان، ئێمـــە بـــەردەوام بـــە دروشـــم و جاربەجـــار بـــە 
یادكردنـــەوە ئـــەم بۆنانـــەی كـــە تایبەتـــن بـــە ئافرەتـــان 
داوە  مـــارس، هەوڵمـــان  وەك رۆژی جیهانیـــی 8ی 
داوای مافەكانـــی خۆمـــان بكەیـــن، بـــەڵام ئاكامەكانـــی 
وەك پێویســـت نەبـــووە، لـــە بەرئـــەوەی كارەكتەرەكانـــی 
كـــە  كوردســـتانییەكان  حزبـــە  و  كۆمەڵگـــە  نـــاو 

هەموویـــان  هـــەر  دەبینـــن،  تێـــدا  گـــەورەی  رۆڵـــی 
زادەی كۆمەڵگەیەكـــی باوكســـالارین.« گوتیشـــی: 
بـــە  تەنیـــا  رەگـــەزی  یەكســـانیخوازی  »خەباتـــی 
ناتوانێـــت  بۆنەیـــەك،  یـــان  رۆژێـــك،  یادكردنـــەوەی 
ـــی بپێكێـــت، بەڵكـــو رچەشـــكێنی و  گشـــت ئامانجەكان
كاری خۆبەخشـــانە و قوربانیدانـــی پێویســـتە هەتـــا ئـــەو 
بەهـــا مرۆڤایەتییانـــە دەســـتەبەر بـــكات.« جەختـــی 
لـــەوەش كـــردەوە كـــە »سیســـتمی پـــەروەردە لـــە وڵاتانـــی 
نەریتیـــدا بـــە زەقـــی لەژێـــر پرســـیاردایە، لـــە بـــەر ئـــەوەی 
ـــە یەكســـانی  ـــەخ ب ـــان بای ـــاو كتێبەكانی ـــە دیالۆگـــی ن ل
ـــە سەرپەرشـــتی مـــاڵ  ـــە پیـــاو ب ـــەدراوە، بۆی رەگـــەزی ن
ـــك و  ـــا وەك دای ـــش تەنی ـــرێت، ئافرەتی ـــەر دەناس و نانهێن

ــە دەكرێـــت.« ــاش پێناسـ ــەرێكی بـ هاوسـ
لـــە كۆتایـــی ئـــەم راپۆرتـــەدا بـــۆ بەرچاوڕوونـــی 
خوێنـــەر پێویســـتە ئامـــاژە بـــەوە بكرێـــت، خۆپیشـــاندانە 
كارخانەیەكـــی  كرێـــكاری  ئافرەتانـــی  گەورەكـــەی 
رســـتن و چنیـــن لـــە )نیویـــۆرك(ی ئەمریـــكا لـــە ســـاڵی 
1857ی زایینی بە مەبەســـتی زیادكردنی حەقدەســـت 
و كەمكردنـــەوەی مـــاوەی كار، رووبـــەڕووی هێرشـــی 
هێزەكانـــی پۆلیـــس بوونـــەوە و، بـــووە هـــۆی كـــوژران 
لـــە خۆپیشـــاندەران،  بوونـــی ژمارەیـــەك  برینـــدار  و 
ــانكردنی رۆژێكـــی  ــووە هەوێنـــی دەستنیشـ ــەوەش بـ ئـ
ســـاڵی  لـــە  دواتـــر  كـــە  ئافرەتـــان  بـــۆ  جیهانـــی 
)كۆپینهاگـــن(ی  شـــاری  لـــە  زایینـــی  1910ی 
دانیمـــارك دووەمیـــن كۆنفڕانســـی ژنانـــی سۆسیالســـت 
بەڕێوەچـــوو، كـــە لـــەوێ )كارا زتكیـــن( یەكێـــك لـــە 
رێبەرانـــی ناســـراوی حزبـــی سۆسیالیســـتی ئەڵمانیـــا 
ـــان دوا و  ـــی ئافرەت ـــی رۆژی جیهان ـــەر دیاریكردن لەس
پێشـــنیاری كـــرد، 8ی مـــارس وەكـــو رۆژی جیهانیـــی 
ئافـــرەت بناســـرێت. ئەگەرچـــی ئافرەتانـــی نەمســـا 
ئافرەتانـــی  و  مـــەی  مانگـــی  پێشـــتر رۆژی 1ی 
پێشـــنیار  )ئەڵمانیـــا(ش رۆژی 19ی )مارس(یـــان 
كردبـــوو، ئافرەتانـــی )ڕووســـیا(ش لـــە ئاخریـــن یـــەك 
شـــەممەی مانگـــی فێبریـــوەری 1917ی زایینـــی 
ــە  ــتیان دایـ ــرەت( دەسـ ــتی و ئافـ ــمی )ئاشـ ــە دروشـ بـ
مانگرتـــن، ئـــەوەش لـــە كاتێكـــدا بـــوو كـــە رێبەرانـــی 
ــە  ــان بـ ــەو مانگرتنەیـ ــیا ئـ ــی رووسـ ــیی ئەوكاتـ سیاسـ
ـــەر  ـــوون لەس ـــوور ب ـــان س ـــەڵام ئافرەت ـــی، ب ـــاڕەوا دەزان ن
ـــان و دوای چـــوار  ـــۆ داواكارییەكانـــی خۆی ـــن ب مانگرت
رۆژ دەوڵەتـــی تـــزار ناچـــار بـــوو واز لـــە دەســـەڵات 
بهێنێـــت. بـــەڵام كارا زتكیـــن بـــۆ جارێكـــی دیكـــە 
ــان  ــاڵ دیسـ ــی دوای 11سـ ــاڵی 1921ی زاینـ ــە سـ لـ
پێشـــنیاری كـــرد، 8ی مـــارس وەك رۆژی جیهانیـــی 
ـــرا  ـــند ك ـــاری بكـــرێ، پێشـــنیارەكەی پەس ـــان دی ئافرەت
و ئـــەم رۆژە وەك رۆژی ئافرەتـــان لـــە مێـــژوودا دیـــاری 

كـــرا.

دەبێت تێڕوانینی دەستەجەمعیی 
كۆمەڵگە بە راددەیەك بكرێتەوە 

كە لەو جوغزە تڕادیشناڵییە 
كلاسیكییە دەرچێت كە پێیوایە 

دەنگی مێیینە نەشازە

خانمان كە خودان دۆز و داواكاریی 
رەوان، پێویستە كاربكەن لەپێناو 

خۆبونیاتنانەوە و خودناسیدا. 
ئەگەر خانمان خوازیار بن لە 

سەكۆكان دەنگ هەڵبڕن، پێویستە 
گوتارێكی یەكانگیر و روون گەڵاڵە 

بكەن

خانمان لە بەرزترین ئاستی 
ئەكادیمیدا كادیر و پسپۆڕیان 

هەیە، بەڵام بەگەڕخستنی 
ئەو لێهاتوویی و توانستانە، 

لەلایەكەوە دەرفەتی دەركەوتنی 
دەوێت، لەلایەكی دیكەیشەوە، 
پێویستی بە لەخۆبوردەیی و 

بوێرییەكی زۆری خانمان هەیە

